
TTxxiinnppaarrttaarreenn  mmeezzaann

JOXEMI SAIZAR

Donostiako Orfeoia, Jose Arze-
lus organojolea eta Iñaki Leta-
mendia txistularia izango dira
bihar 20:00etan Santa Maria
parrokian Jose Antonio Sainz
Alfaroren zuzendaritzapean,
Txinparta elkarteak, bere 75.
urtemugan, hildako bazkideen
oroimenean egingo duen meza
abestuan.

Beste obren artean, Eduardo
Mokoroaren In honorem S. Jo-
annis Baptistae, Javier Bello
Porturen Ave Maria, Aita Madi-
naren Aita Gurea eta P.Mascag-
niren Regina Coeli obrak es-
kainiko dituzte.

San Joani eskainitako meza
oso berezia da. Urtero Maria
Sortzez Garbiaren egunean in-

GIZARTEA�

Elkartearen 75. urtemugako ekitaldietako bat izango da, 
hildako bazkideei urtero eskaintzen dien meza abestua

Donostiako Orfeioa ospetsua bihar Santa Maria parrokian izango da San Joan meza abesten. HITZA

terpretatzen du Santa Maria
parrokiako musika kaperak.
1923an konposatu zuen Moko-
roak eta San Joan egunean es-
treinatu zuen. Herriak abesten
zuen eta Mokoroa bera eskolaz
eskola joaten zen erakustera.
Sanjoanak azterketa garaia zi-
renez, Maria Sortzez Garbia
egunera pasatzea erabaki zu-
ten eta hala jarraitzen du.

«Meza honek armonizazio
oso onak ditu eta ikutu moder-
noak. Zaila da interpretatzeko.
Sainz Alfaro Orfeoiaren zuzen-
dariak uste zuen erraz egingo
zutela, baina konturatu da lan
pixka bat emango diela», adie-
razi zion orduan HITZAri Ander
Letamendia musika kaperako
zuzendari eta Txinpartako baz-
kideak.

Urtemugako ekitaldiak

Txinparta elkarteak 75 urte
bete ditu aurten eta hori behar
bezala ospatzeko ekitaldi egi-
tarau oparoa ari da prestatzen.
Lehenak Inauterietan izan zi-
ren: urtemuga bera duen Gure
Txokoa elkartearekin batera,
Txinpartako Polvo y paja txa-
rangak eta Gure Txokoako
abeslariek batera Inauterieta-
ko habanera batzuk eskaini zi-
tuzten Astelenitan; eta Astear-
titan bermut dantzaldia izan
zen elkartean.

Biharko meza abestuaren
ondoren, hilero ekitaldiren bat
izango dute, udan izan ezik.
Apirilean adibidez, koadrilen
arteko lehiaketa gastronomi-
koa eta afaria egingo dute.

2 tolosaldeko eta leitzaldeko hitza
OSTIRALA, 2005eko martxoaren 4a TOLOSA

Tolosako Udala
eta euskara
Duela hilabete, Nafarroa etorbide-
an  burutzen ari diren obren ondo-
rioz Correosetako sarrera berria
adierazten zuen oharra espainolez
zegoela salatuz zein urrats eman
nituen adieraziz idatzi bat argita-
ratu nuen HITZAn.

Emandako azken urratsa, Tolo-
sako Udalera idaztea izan zen, ho-
nen aurretik Correosetako eta
obretako arduradunarekin hitz
egin ondoren.

GGUUTTUUNN@@KK�

Gure Udalak, berarekin hitzar-
mena egiten duen enpresa orok
bete beharreko hizkuntza araudi
bat onartua duela bergogorarazi
nahi dut. Araudi honen arabera,
enpresek bi hizkuntza ofizialak
bermatu behar dituzte beraien
agiri publikoetan.

Idatzi hartan, nahiz neketsua
izan, herritarron parte-hartzeaz
ere aritu nintzen, zoritxarrez, sala-
tzen ez baditugu gauza hauek ne-
kez aldatuko direlako. Baina orain-
dik gehiago esango dut, salaketa
hau ofiziala baino publikoa behar
du izan. Aldi hartan idatzia udale-

txean sartu eta gauzak aldatzen ez
zirenez HITZAn idatzi nuen, eta pen-
tsa, egun gutxitara bi hizkuntzetan
zegoen oharra!

Egun gutxi pasa dira eta, suhil-
tzaileen parean eta Araba etorbi-
dean peatones dion txartela ikusi
dut, berriz ere espainol hutsez!

Oraingoan ez noa udaletxera,
zuzenean salaketa egingo dut.

Ah! Ia ia ahaztu zait esatea,Alka-
te jaunak idatzi pertsonal bat bida-
li zidala nire jarrera goraipatuz,
besteak beste horrela zion : « ... he-
rritarren jarrera ezinbestekoa da,
bai hark (Administrazioak) bere

�izena eta herria adierazi; HITZAk gutunak mozteko eskubidea du

egitekoak egin ditzan, bai euska-
rak normalizazio bidean aurrera
egin dezan....»

Bildarratz jauna:Zenbait galde-
ra egin nahi dizkizut:

- Zertarako balio izan zuen ofi-
zialki bidali nizuen idatziak?

- Salaketa publikoa egin izan ez
banu,aldatu araziko al zenuten Na-
farroa etorbideko agiria?

- Zertarako dira udal araudiak...
ez betetzeko?

- Noizko Euskal Herri euskaldu-
na zure mailako arduradun politi-
koekin?

Berriz ere herritarrak animatu

nahi ditut, honelako egoeren au-
rrean salaketa egin dezaten, nahi
izanez gero ofizialki eta nire espe-
rientziaren arabera, eraginkorra-
goa den moduan: publikoki.

Eta zuri, Bildarratz jauna, beste
eskutitzarik ez bidaltzea eskatzen
dizut,baizik eta zurikeriak alde ba-
tera utzi eta gaia hauek behar du-
ten seriotasunarekin hartzea. Ea
euskaldunon hizkuntza eskubide-
ak bermatuak ditugun Tolosan eta
Euskal Herri osoan.

JOSUNE AGIRREZABALA ZUBILLAGA

(EUSKAL HERRIAN EUSKARAZ-EN

IZENEAN �TOLOSA

Euskal Herriko ‘blues’-a
entzuteko aukera, bihar

MUSIKA�

Travellin’ Brothers Bizkaiko taldea ariko da
Fronton kafetegian; ingelesez abesten dute

J.SAIZAR

Travellin’ Brothers blues tal-
dea bihar 23:00etan Fronton
kafetegian entzuteko aukera
izango da. Bizkaiko taldeak
urtebete dauka eta Aitor eta
Eneko Cañibano anaiek, Jon
Kareaga lehengusua, Isi Re-
dondo bateria eta Aitor Zuñi-
ga teklatua dira taldekideak.

Disko bat dute egina, Onda-
rroako Kafe Antzokian saio

batean grabatua, A Blues Ex-
perience. Live Front Kafe An-
tzokia, eta horko gaiak en-
tzungo dira bihar Tolosan,
bertsioak eta abesti propioak.
Ingelesez abesten dute «ho-
beto transmititzen dutelako».
Euskal Herrian eta Espainian
zehar kontzertu ugari eman
dituzte orain arte.

Blues musika jotzen ikaste-
ko «musika asko entzun» be-
har dela diote.

Lendakaris Muertos,
gaur Bonberenean

MUSIKA�

Lehen diskoa aurkeztuko du talde nafarrak;
Memo taldea ere ariko da, 22:30ean

J.SAIZAR

Gaur gauean Lendakaris
Muertos eta Memo musika tal-
deen kontzertua izango da
Bonberenean, 22:30ean.

Lendakaris Muertos talde
nafarrak lehen diskoa kalera-
tu du Gor disketxearekin eta
gaur diskoko kanta berriak
eskainiko ditu. Disko punka
da, minutu eta erdiko 23 kolpe.

Lehendik esperientzia ori-
ginala eta arrakastatsua izan
zuten: hamaika kantarekin
maketa bat grabatu eta sare-
an bi euroren truke jarri eta
20.000 ale saldu zituzten. He-
men gutxitan lortutako marka.

Betiko gaiak «buelta eman-
da» jarri dituzte, gai politiko
eta sozialak: kale borroka,
euskal arazoa, drogak, bortiz-
keria, sexua... «Bizitza bera
osatzen duten gaiak». Ironiko-
ka, garratzak, probokatzaile-
ak.

Soy un veterano de la kale
borroka, Gora España edo El
problema vasco kantuak asko
entzun ziren udan gaztetxe eta
kultur gune alternatiboetan.
RIP eta La Polla dira Lendaka-
ris Muertosen erreferentziak,
«baina haiek serioak dira eta
guri barre egitea gustatzen
zaigu». Gaur gauean, Bonbe-
renean frogatuko dute.



TToolloossaallddeeaa  IIKKTT  
HHeeggaattss  IIggeerriikkeettaakkooaakk,,  
NNaazziiooaarrtteekkoo  OOppeenneeaann

LEIRE MONTES

Hegats igeriketako Nazioarte-
ko V. Opena jokatu berri dute,
asteburuan, Ordiziako Majori
kiroldegian. Mundu osoko zor-
tzi lurraldetako taldeek hartu
dute parte bertan. Eta Tolosal-
deak izan du ordezkaririk; tal-
de berriak ordezkatu du, gai-
nera: Hegats igeriketako Tolo-
saldea IKT.

Taldekideen esanetan, maila
handikoa izan da txapelketa,
eta marka onak ezarri dira:
«Munduko Txapelketako fina-
letako markak egin dituzte Or-
dizian. Konparazio bezala,
Dmytro Sidorenkok 38 segun-
dotan egin zituen 100 metro ur
gainetik; Alexander Popov fa-
matuak, esaterako, 47 segundo
behar ditu horretarako».

Ukrainarren eta estonioen
erakustaldia eta «izugarrizko
emaitzak» goraipatu dituzte
Tolosaldea IKT-koek. Egiptoko
kideek, bestalde, «txapelketari
kutsu berezia» eman ziotela
adierazi dute.

Euskadiko selekzioarekin
aritu ziren Tolosaldekoak.
«Maila hori ikusita, ikastera eta
disfrutatzera» joan zirela diote.
Dena den,«espero baino hobe-
to» jardun zuten.

HEGATS IGERIKETA�

Euskadiko selekzioarekin aritu dira Uxue Garikano, 
Gorka Molina, Ibai Orruño, Iñigo Malumbres eta Jon Gastesi 

V. Openeko une bat, joan den asteburuan, Ordizian. TOLOSALDEA IKT

Haur bat, jolasean. LEIRE MONTES

Espainiako Txapelketa

Espainiako Txapelketa dute
hurrengo erronka Tolosaldea
IKT Hegats igeriketako talde-
koek. Gorka Molinak, Ibai
Orruñok, Iñigo Malumbresek
eta Jon Gastesik Euskadiko se-
lekzioarekin hartuko dute par-
te. Tenerifen (Kanariar Uharte-
ak) izango da topaketa, eta hi-
laren 18an abiatuko dira hara.
«Zorterik onena» opa diete tal-
dekideek.

Era berean, «Ordiziako lagu-
nak zoriondu» dituzte Tolosal-
dea IKT-koek, «antolatu duten
izugarrizko txapelketarenga-
tik».

Gorka Molina txapeldunak,
esaterako, «izar hauekin serie
berean igeri egin eta gero, izu-
garrizko laugarren postua»
lortu zuen, 100 metro eskafan-
drako proban. Proba berean,
Molinaren markatik segundo
bakarrera bukatu zuen Ibai
Orruñok.

Bestetik, Iñigo Malumbresek
eta Jon Gastesik fondoko pro-
batan parte hartu zuten: Ma-
lumbresek 400ean eta 800ean,
eta Gastesik 400ean.

Nesketan, Uxue Garikano
gaztea 100 eta 400 metroko ur
gaineko probatan aritu zen.
Taldekideen esanetan, «espe-
rientzia aberasgarria» izan da.

tolosaldeko eta leitzaldeko hitza

PILOTA�

Lehen fasea
amaitzear
Garziandian
Lehen faseko azkeneko par-
tidak jokatuko dituzte, bihar,
Peña Unionek antolatutako
Marzelo Garziandiaren oroi-
menezko Lau t’erdiko txapel-
ketan. Mikelperizena-Zubieta
bikoteak Aranzabe-Galarra-
ga izango dute aurkari. On-
doren, Cerezo-Uharte eta
Izagirre-Olaetxea lehiatuko
dira. Eta, azkenik, Fraile-Gar-
cia eta Renobales-Mujika.
10:15ean hasiko dira nor-
gehiagokak, Beotibarren.

HAUTESKUNDEAK�

PRESOAK�

Auto karabana,
elkartasuna
presoei helaraziz
Tolosaldeko Etxerat-ek dei-
tuta, eskaldeko auto karaba-
na egingo dute gaur. Tolosal-
deko hainbat puntutatik iri-
tsi, eta Tolosako Olarrain
auzoan elkartuko dira, 19:30-
ean. Herriko kaleetan barre-
na abiatuko dira, eta infor-
mazio orria banatuko dute
jendartean, itxialdian dau-
den presoei elkartasuna
adierazteko. Biharko herrial-
deko manifestazio deiekin
ere bat egin dute.

Mikel Basabe eta Aintzane Ezenarro, jendearekin solasean. J. SAIZAR

Aralarren hitzaldia, ezker abertzaleaz
Ezker abertzalea zibil eta zabal lelopean, «etorkizuneko ezker
abertzaleari buruzko gogoeta» egin zuen, herenegun, Aralar al-
derdiak, Kultur Etxean. Mikel Basabe koordintzaileordeak eta
datozen hauteskundeetarako Gipuzkoako zerrendaburu Aintza-
ne Ezenarro solastu ziren bertara bildutakoekin.

GIZARTEA�

Tolosa Bizirik,
Gerontologikoko
manifestazioan
Bihar, larunbata, Gerontolo-
gikoaren aldeko manifesta-
ziora deitu dute zentroko
egoiliarren senitartekoek.
Prentsa ohar baten bidez,To-
losa Bizirik (TB) herri ekime-
nak bat egin du deialdiare-
kin eta, era berean, «herritar
guztiei bertaratzeko gonbi-
ta» egin diete. «Denon artean
Gerontologikoa defenda de-
zagun, ardura politikoak es-
katuz», aldarrikatu dute.

ERAKUSKETA�

Mikel Azpillagaren
margolanak
gaurtik Aranburun
Gaur, 19:30ean, inauguratu-
ko dute, Aranburu Jauregian,
Mikel Azpillaga artistaren
pintura erakusketa. Bere az-
ken lanak, 2003. eta 2004. ur-
tetan egindako koadroak,
zintzilikatu ditu margolariak
Aranburuko hormetan. Api-
rilaren 23a arte izango dira
bertan ikusgai. Asteartetik
larunbatera dago zabalik
erakusketa aretoa, 17:30etik
20:30era.

LANA
Zute ileapaindegia. Eskarmentu
handia duen neska edo mutila
behar da. Asteartetik ostiralera,
10:00-18:00; larunbatetan, 09:00-
14:00. Telefonoa: 943 67 19 34.
Sukaldaria eta tabernaria.
Sukaldaria eta tabernaria behar
dira. Deitu 15:00etatik aurrera 

943 68 21 54 telefono zenbakira.

ALOKAIRUAN
Tolosa. Iurre auzoan garaje itxia
alokatzen da. 609 43 59 07 eta
665 75 87 74.
Tolosa. Nafarroa etorbidean etxea
alokatzen da. Bere altzariekin. 660
789 705.

iragarki laburrak�

Udal Haur Eskolan 2005-06 ikasturteko
aurrematrikula egiteko azken eguna

HEZKUNTZA�

Haur Eskolan edo udaletxean eman daiteke izena; lau txanda, aukeran

ERREDAKZIOA

Gaur amaituko da 2005-2006
ikasturterako aurrematrikula
egiteko epea Udal Haur Esko-
lan. Haur Eskola 12 orduz ego-
ten da irekita, 07:30etik 19:30-
era. Lau txanda eskaintzen
dira: egun erdia, goizez, 07:30-
etik 12:00etara; egun erdia,
goizez, bazkaria barne, 07:30-
etik 13:30era; egun erdia, arra-

tsaldez, 14:00etatik 19:30era;
eta egun osoa, 07:30etik 19:30-
era —haurra zortzi ordu baino
gehiago eskolan ez edukitzea
gomendatzen dute adituek—.

Honako puntutan eman dai-
teke izena: Udaleko Euskara
eta Hezkuntza zerbitzuan (Pla-
za Zaharra 6, 3. 3.2 atea), Haur
Eskolan (Elkano, 16. Berazubi.
943 67 36 98), eta 943 69 74 53
eta 943 65 44 66 zenbakietan.



IIIIII..  AAiizzttoonnddoo  KKllaassiikkooaa
eettzzii,,  bbaaiillaarraann  zzeehhaarr

IMANOL GARCIA

Eguraldiak laguntzen badu, III.
Aiztondo Klasikoa egingo da
etzi eskualdetik. Alkizan hasi,
goizeko 10:00etan, eta Larrau-
len amaituko den 142,5 kilo-
metroko karreran, txirrindulari
afizionatuak lehiatuko dira.

Antolatzaile lanetan Aizton-
do Klasikoa Batzordea ariko
da. Batzordea bailarako sei
udalerriek —Aduna, Alkiza,
Asteasu, Larraul, Villabona eta
Zizurkil— eta lau elkartek osa-
tzen dute —Irrintzi,Txulobi,Ur-
kamendi eta Aitzondo—.

Aiztondo Klasikoak Espai-
niako Koparako baliagarria da
eta afizionatuetako Elite eta
Sub-23 mailakoek hartuko
dute parte. Guztira 28 talde
lehiatuko dira, bakoitzean zaz-
pi txirrindulari ariko dira. Es-
painiako eta Euskal Herriko txi-
rrindulari onenek hartuko
dute parte.

Karrera eskualdeko hainbat

AIZTONDO�KIROLA

Alkizan hasiko da goizeko 10:00etan eta Larraulen 
bukatuko da 13:30ak aldera afizionatuen txirrindulari proba

Aurreko urteko podioa, Castaño irabazlea erdian dagoela. G. AZKUE

LARRAUL�

Lagunarteko afaria
Emakumearen
Eguna dela-eta 
Martxoaren 8an Emakumea-
ren Eguna dela-eta, lagunar-
teko afaria egingo da gaur
gauean, 21:00etan. Inaugu-
ratu berri den Herriko Osta-
tuan egingo da afaria eta da-
goeneko izena eman dute ho-
gei bat lagunek. Izena eman
ez eta interesa duenak parte
hartzeko, Ostatura bertara
zuzendu beharko du lekurik
dagoen jakiteko eta izena
emateko.

VILLABONA�

Behar-Zanakoen
eskuz binakako
partida bihar
Behar-Zanako seniorrek es-
kuz-binakako Udaberri Txa-
pelketako partida izango
dute bihar,Amasako pilotale-
kuan, 17:00etan, Usurbilgo
Andatzpe-Peña Pagolaren
aurka. Bestalde, Behar-Zana-
ko Jon Alejo eta Sergio San-
chez pilotariek Gipuzkoako
Txapeketako Ezker Pareteko
Joko Garbiko txapela irabazi
zuten aurreko larunbatean
Zubietaren aurka.

4 tolosaldeko eta leitzaldeko hitza

Itunaren
erreferenduma
eta gero zer?
Europako Konstituzio Itunaren
erreferendumaren emaitzen
inguruan, gutxienez, pare bat
gauza nabarmendu eta baita
gogoeta batzuk ere egin nahi
genituzke.

Bat. Abstentzioa Tolosalde-
an %68koa, Hego Euskal He-
rrian %60koa eta Estatuan
%57koa izan da. Inoizko han-
diena eta Tolosaldeak diferen-
tzia markatu du. Egungo de-
mokrazia ereduarekin interes
gutxi agertzen dutenekin eta
Europako erakundeak urruti
ikusten dituztenekin batera,
abstentzio hau, Europako Ba-
tasuna eredu honekin kritikoa

GGUUTTUUNN@@KK�

dela uste dugu. Kanpainan ez-
tabaida eta informazio gutxi
egon da, eta alderdi politiko-
ak, Itunaren aldeko nahiz aur-
kako arrazoiak aurkezterako-
an, argudio guztiz kontraja-
rriak eman dira, jendea
nahastuz eta zer egin ez dakie-
la utziz. Bestalde, Konstituzio
Itunaren idatzia oso luzea, na-
hasgarria eta teknikoa da.
Guzti honek, dudarik gabe,
parte hartze txikia bultzatu du.

Bi. Ezezkoak Tolosaldean
%18koa, Hego Euskal Herrian
%13koa eta Estatuan %8koa
izan da. Tolosaldean ezezkoak
irabazi du eta inon baino gar-
biago geratu da herritarren
gaitzespena. Bestelako Euro-
pa baten alde egin dugu: ba-
kearen aldekoa, inperialismo-
aren eta arrazismoaren aurka-
koa, solidarioa eta bidezkoa-

goa, gizon-emakumeen arteko
parekidetasunaren aldekoa,
Ama Lurrarekiko itunaren
alde egiten duena, Europako
hizkuntzak babesten dituena
eta pertsona eta herrien esku-
bideak babesten dituena, au-
todeterminazio-eskubidea
tartean. Helburu hauek lortze-
ko, ordea, borroka da bidea.
Horregatik, Tolosaldeko herri-
tarrei dei egin nahi diegu, gi-
zartea eraldatzeko hainbat ar-
lotan lanean ari diren eskual-
deko taldeetan antolatzen
jarraitu dezagun. Bestalde,
ezezkoaren gehiengoa ezker-
tiarra da, argi eta garbi. Ho-
nek, alderdiei, sindikatuei eta
taldeei gizarteari proposame-
nak egiterakoan kontuan har-
tzeko perspektiba argia azal-
tzen die.

Hiru. Baiezkoak Tolosalde-

�izena eta herria adierazi; HITZAk gutunak mozteko eskubidea du

an %12koa, Hego Euskal He-
rrian %25ekoa eta Estatuan
%33koa.Europako Itun Konsti-
tuzionalak, herritar oso gutxi-
ren onespenarekin aurrera
egingo du. Beraz, non dago
erreferendumak izan duen
arrakasta? Zein zilegitasun
demokratiko du Itunak? Ho-
nek, demokrazia eredu honen
iruzurra agerian uzten du. To-
losaldean PNV, PSOE eta PP zi-
ren baiezkoa eskatzen zuten
alderdiak, baina, iaz Europako
hauteskundeetan alderdi ho-
riek lortutako emaitzak ez dira
errepikatu eskualdean. Horre-
gatik, herriari galdetzearen
garrantzia azpimarratu nahi
dugu. Bestalde PNVren jarre-
ra salatu nahi dugu. Estaturik
gabeko nazioak eta euskera
baztertzen dituen, eta konsti-
tuzio antisozial honen aldeko

jarrera izan du. Horrela, PNV-
ren klase interesak, euskal
burgesiarenak, alegia, Euskal
Herriko eskubide demokrati-
ko nazionalen gainetik jartzen
dituela ikusi dugu berriro ere.

Lau. Erreferenduma eta
gero, zer? Bestelako Europa
bat behar dugu eta posible da.
Eta Euskal Herriak zapalkun-
tza eta gaitz guztietatik aske
izan behar du. Dena eman du-
ten belaunaldi borrokalarien
Euskal Herriko askatasuna,
posible izango da, baldin eta
Euskal Herriko, Estatuko eta
mundu guztiko langileria eta
gaztedia muga nazionalen gai-
netik elkartu, boterea eskue-
tan hartu eta gizarte berri bat
eraikitzen hasten bada, gizar-
te sozialista.

MANU ODRIOZOLA ETA BESTE LAU

LAGUN�ANOETA

herrietatik pasako da.Alkizatik
hasi eta Ordiziraino joango
dira txirrindulariak, Altzoko
mendatea igoz. Ordizitik buel-
tan berriro igoko dira Altzorai-
no eta Tolosatik pasatuz.Ondo-
ren bailarako herrietatik zir-
kuitua egingo dute, Adunako
mendatea izango delarik pun-
tu interesgarrienetako bat.

Bost aldiz pasako dira puntu
horretatik. Zirkuituaren azke-
neko bueltan Alkizako gainetik
ere pasako dira txirrindula-
riak. Hori 12:50 inguruan iza-
tea espero da. Azkenik, Larrau-
leraino igo beharko dira hel-
mugara iristeko eta amaiera
ordua 13:30ak aldera izatea
espero dute antolatzaileek.

Emakumeari buruzko
antzezlana gaur gauean

ALKIZA�KULTURA

Txirene antzerki taldeak ‘Nora hoa, neska!’
antzezlana  eskainiko du Kultur Etxean

I. GARCIA

Emakumearen Eguna dato-
rren asteartean dela-eta eki-
taldiak antolatu ditu Aiztondo
Zerbitzuen Mankomunitateak
Alkizan. Gaur bertan antzerki
emanaldia izango da, Nora
hoa, neska!, Txirene taldearen
eskutik, 22:00etan Kultur
Etxean.

Antzezlana komedia da eta
egungo emakume askoren
egoera adierazi nahi du. Pepa
da protagonista. Senarrak utzi
egin du hogei urteko lotura-
ren ondoren. Artean sinistu
ezinik, bere bizia zertan gera-

tu den kontatuko dio entzule-
goari. Senarraren gustua egi-
tearren utzi zuen bere lana,
eta orain iraganera begiratuz
ohartzen da noraino iritsiko
zen aktoresa lanetan jarraitu
izan balu. Lierni Fresnedo da
zuzendaria eta Edurne Agirre-
zabala eta Begoña Amonarriz
dira aktoresak.

Bestalde, emakumearen in-
guruko ekitaldiekin jarraituz,
bihar afaria izango da herriko
Ostatuan. 21:00etan izango da
afaria.Azken momentuan nor-
baitek interesa balu, Ostatura
zuzendu behar du lekua har-
tzeko.



PPoorrllaannaarreenn
bbiirrzziikkllaappeenn
gguunneeaa  eeggiitteekkoo

JAIONE ASTIBIA

Porlan erabilia, hondarra, fine-
an hormigoi planta batek sor-
tzen duen zaborra birziklatze-
ko gune berria egiteko helbu-
ruz eta baldintzarekin, Elu-
seder industriagunean partze-
la bat saldu zuen Aresoko Uda-
lak, orain aurrean burututako
udalbatzarrean hartutako
akordioz. Zehazki han bertan
hormigoi planta duen enpresa-
ri saldu ere.

Eluseder industriagunearen
egoeraren «errepasoa, orde-
naketa eta txukunketa lane-
tan» aritu omen da udala orain
arte, batzarrean adierazi zute-
nez: «Partzelak ordenatu, pla-
noak errealitatera egokitu,aza-
lerak zuzendu... egin ditugu.
Ondorioz ikusi da, oraindik ere
herriarena zen lursail bat baze-
goela saltzeko moduan, 2.000
metro karratutakoa, justu gai-
nera porlandegiaren ondoan».

Horrela bada, «aipatutako
jarduera horrek bere planta-
ren inguruan eragiten duen
porlan zaborren pilaketa, ur
hautseztatuen isurketa, e.a.,

ARESO�GIZARTEA

Eluseder industriagunean, partzela
bat saldu berri du Aresoko Udalak

Porlandegiaren aurreko lur-sailean jarriko dute hondakin berezi hauen birziklapen-gunea. JAIONE ASTIBIA

ikusita, ingurua txukundu eta
garbitzea,herritar guztion one-
rako izanen dela erabaki» zu-
ten.

Bestalde, enpresa bera ere
birziklapen zentroa jartzeko
nahiz eta beharrez omen zego-
enez, hortik etorri da egitasmo
honi hasiera ematea: lursail
horretan ezarriko den zentroa
biztanleentzat onuragarri dela
aitortuta, lursaila enpresa ho-
rri saldu diote zuzenean,
150.552 euroren truke, BEZ-a
kanpo dela. Balio hauek «mer-
katuko prezio on» modura jo
zituzten han bildutakoek, «ne-
goziaketa sakonaren ondoren
lortutakoak» omen, aditzera
eman zutenez.

Argitu nahi izan zuten, bes-
talde, salmenta honek nahitaez
bete beharreko baldintza due-
la, lursail horretan hormigoi
plantako material soberakina-
ren birziklaian berezitutako az-
piegitura eraikitzea.

Beraz, Eluseder industriagu-
nean, porlanezko hondakinen
birziklapen zentrua egiteko le-
hendabizko urratsa emana
dute jada.

‘Como una imagen’ filma
ikusgai asteburu honetan

LEITZA�KULTURA

Gaur 22:30ean eta igandez 19:30ean

J. ASTIBIA

Asteburu honetan Como una
imagen filma proiektatuko
dute Leitzako zinema aretoan.
Ohikoa den moduan, bi saio
izanen dira: bata, gaur bertan,
22:30ean eta bestea, igandean,
19:30ean.

Film frantziar hau, Agnes Ja-
oui-ek zuzendutakoa da eta
2004ean estreinatu zuten, aza-
roan. Beraz, nahikoa berria da.
Errepartoari dagokionez, zu-
zendaria bera, Sylviaren pape-
rean ariko da, Marilou Berry
Lolita modura, Jean Pierre Bra-

ci Etienne da, Laurent Grevill,
berriz, Pierre, besteak beste.
Gehientsuena aktore eta akto-
resa frantziarrak dira.

Komedia dramatiko modura
sailkatutako filme honek, hain-
bat pertsonairen istorioak
kontatzen ditu: polita izateko
nahi biziak dituen 20 urteko
Lolitarena, bere buruaz beste-
rik arduratzen ez den Etienne-
na, ez-ustean ospetsu eginen
den Pierrewsna eta kantuko
irakasle den Sylviarena. Eta
halabeharrez edo, ordea, be-
ren bizitzak elkargurutzatu
egiten dira.

tolosaldeko eta leitzaldeko hitza

TTEELLEEFFOONNOOAAKK�

LARRIALDIAK

�112
Alegialdea. Osasun z.: 653212
Anoeta-Alkiza-Hernialde.
Medikua: 65 23 39
Asteasu. Medikua: 69 24 23
Baliarrain. Medikua: 88 90 03 
Berastegi-Elduain. Medikua:
68 33 61
Bidegoian. Medikua: 68 11 34
Ibarraldea. Osasun etx: 672411
Ikaztegieta. Medikua: 65 33 29
Irura. Osasun zentroa: 69 07 20
Leitza. Osasun z.: 948 510800
Lizartza. Medikua: 68 20 77
Orendain. Medikua: 65 55 95
Orexa. Medikua: 68 22 28
Tolosa. 
�Anbulatorioa, larriald:461111
�San Esteban: 00 68 00
�Gernikako arbola: 00 69 00
�Amarozko dispen.: 67 26 37
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�Tolargi: 65 00 16
�Iurramendi egoitza: 67 03 25
�DYA: 67 25 36
�Gurutze Gorria: 67 48 88
�Ertzaintza: 53 88 20
�Tolosa gasa: 67 53 20
Villabona-Aiztondo.
Anbulatorioa: 00 69 70
Zizurkil. Aiztondo zerb: 693930

GARRAIOAK
�Donostiako autobusa: 36 17 40
�Tolosaldea bus: 65 06 21
�Leitzaran autob.: 948 221015

EUSKALTEGIAK
�Aitzol (Tolosa): 65 10 06 
�Arramele-AEK: 67 12 14
�Ika (Leitza): 948 61 07 76

GUARDIAKO FARMAZIAK
Gaur. Bronte, C. Korreo kalea
20 (Tolosa). 943 67 60 13
Gimeno, A. Elbarren 52 (Leitza).
112 

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona-aiztondo@tolosaldeko
hitza.info
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18. 
leitzaldea@tolosaldekohitza.info

LEABURU�

Emakumeen
Eguneko afarian
izen-ematea
Martxoaren 8an izango da
Emakumearen Eguna eta Le-
aburu-Txaraman Otazu sa-
gardotegian egingo duten
afari batekin ospatuko dute
eguna.Afarira joateko leabu-
ruarrek 943 67 57 25 zenba-
kira eta txaramarrek 943 67
44 34 telefonora deitu behar-
ko dute. Herritarrak animatu
nahi dituzte asteartean,
20:00etan hasiko den afari
honetara joateko.a

GAZTELU�

‘Mi vida sin mi’
filma ikusgai gaur
Kontzejun
Martxoa emakumeek eginiko
zinemari eskainiko diote gaz-
teluarrek. Ziklo honi hasiera
emateko, gaur Mi vida sin mi
filma  eskainiko dute 19:30-
ean Kontzejuan. Isabel Coi-
xet-ek zuzentzen duen peli-
kula hau minbizia duela des-
kubritzen duen emakume
bati buruz ari da. Hil aurretik
bere senideen bizitza antola-
tu nahiko du, bere bizitza,
baina bera gabe.

IBARRA�

Hautesle-
zerrendak ikusgai
udaletxean
Ibarrako Udaletik jakinarazi
nahi izan dute indarrean
dauden  hautesle-zerrendak
jendaurrean ezarrita daude-
la eta hauek martxoaren 7ra
bitarte izango direla denen
eskura. Aipatutako eguna
heldu bitartean, hautesle ze-
rrendan beharrezkotzat jo-
tzen diren alegazioak aurkez-
tu ahal izango direla ere azal-
du nahi izan die Ibarrako
herritarrei Udalak.

IBARRA�

Ibilgailuen
gaineko 
udal zergak
Udalak Ibarrako herritarrei
jakinarazi nahi die martxoa-
ren 31 bitarte, 2005. urteari
dagokion trakzio mekaniko-
dun ibilgailuen gaineko
udal-zergaren ordainagiriak
kobratuko direla. Arestian ai-
patutako epea igaro ondo-
ren, bide exekutiboz kobra-
tuko dira, %20ko gainkar-
guaz. Ordainagiri horiek
edozein kutxa edo bankutan
ordaindu ahalko dira.

PPrreessooeenn  aarrggaazzkkiiaakk  
jjaarrrriikkoo  ddiittuu  UUddaallaakk

IÑIGO TERRADILLOS

Asteazkenean ohiko osoko bil-
kura egin zen Ibarrako udale-
txean. Egun horretarako ezta-
baidatu behar ziren gaiez gain,
Ibarrara herri ekimenak aur-
keztutako mozioa ere izan zen
eztabaidagai. Izan ere, ekime-
nekoek adierazi dutenaren
arabera, otsailaren 23rako es-
katu zuten bilkura, baina mar-
txoaren 2ra atzeratu zen.

Udaleko ordezkariak eta
aretoa bete zuten 50 bat lagu-
nek ordubete inguruz egon zi-
ren mozioa eztabaidatzen. Eki-
menekoek aurkeztutako mo-
zioa beste udaletxeetan
aurkeztutako kopia izan zen eta

IBARRA�POLITIKA

Aho batez onartu zen mozioa; presoei bisita instituzionalak
egitea eta batzorde bat osatzea proposatu zuten bilkuran

Astezkeneko bilkuran, Ibarrara herri ekimeneko Jon Ijurko Udaleko ordezkariei mozioa aurkezten. I.T.

hauek azaldu dutenez, «aldez
aurretik ezer esan gabe» or-
dezko mozioa aurkeztu zuen
EAJ-EA-k. Eztabaida handiena
presoen argazkiak udaletxeko
balkoian jartzeko eskaerare-
kin sortu bazen ere, azkenean
erabakia adostu zuten aho ba-
tez. EAJ-EA eta EB-ren 7 zine-
gotziek mozioari baiezkoa
eman zioten; PSE-EEko zinego-
tzia, berriz, bozkatu gabe joan
zen aretotik.

Onartutako mozioaren ara-
bera, Ibarrako Udalak «pertso-
na guztien eskubide eta aska-
tasunarekiko dagozkion esku-
bideen alde duen konpromiso
irmoa» adierazi nahi du; «erru-
gabetasun presuntzioa oina-

rrizko eskubidea dela» gogo-
rarazi nahi du; «euskal preso-
en dispertsio eta isolamendu
egoerei amaiera emateko» es-
katzen du; «gatazka politikoa-
ren konponbidea elkarrizketa
eta bide baketsuetatik etorriko
dela» aldarrikatzen du; «per-
tsona guztiek politikan inolako
trabarik gabe parte hartzeko
duten eskubidearen defentsan
konpromisoa» berresten du
eta presoen argazkiak udale-
txeko balkoi nagusian jarriko
direla onartu du.

Presoei bisita instituzionalak
egitea eta batzorde bat osatzea
bezelako proposamenak  ere
aukeztu ziren eta eztabaidatu
egingo dira onartu ala ez.

Udalaren
erantzuna
Askatasunari
HITZA egunkariko idazkiari
erantzuna, Ibarrako askata-
suna direnei, gorrotatzen
nautenei, mespretxatzen
nautenei, gutxiesten naute-
nei,eta baita maite nautenei
ere.

Udal honek ez ditu urrats
errepresiboak ematen,bes-
terik gabe herritar askoren
eskariari aurre egiten dio,
eta horietako bakoitzari
erantzuna ematen saiatzen
da; torturen salaketa etab.
ez dira nahitaez hormak
pintatuz egin behar.

Guk beti izan dugu label
demokratikoa, horretaz ha-
rro ibili gabe, eta zuek, edo-
nor zaretela ere, herri mi-
resgarri honetaz zuek ba-
karrik biziko bazinate
bezala hitz egiten duzue-
nok.

Ez zarete ba zuek izango
herria ezagutzen ez duzue-
nak?

Bide batez, ezgauza izate-
az horrelako erraztasunez
hitz egitea, salaketak egi-
nez harro sentitzea, herriko
apaizaren kontra hain
errespetu gutxirekin ari-
tzea eta zinegotziaren kon-
tra, horiek herri osoari on
egiten diharduten arren,
moralki hain makurra de-
nez, hobe egia esateko he-
rriak epaitzea, eta zehaztu
EA beti hemen ari dela
zuhurki lanean eta harro
ibili gabe inor iraindu gabe
eta hainbeste harropuztu
gabe.

Post-data: esaidazue
zuek zertaz sentitzen zare-
ten harro eta ez da beharrik
izango zer falta duzuen
inork esan diezazuen.

TXELO ROMEO 

(IBARRAKO ALKATEA)�IBARRA

GGUUTTUUNN@@KK�



BBeellaazzeekkoo  lloorreezz
hhoorrnniittuurriikkooaakk

NOELIA LATABURU

Kolore biziak, Euskal Herriko
paisaiak, errekak, mendiak,
belazeetako loreak eta base-
rriak. Hauek guztiak uztartu

ALEGIA�KULTURA

Ignacio Garcia Mendiola tolosarraren
oleoak dira ikusgai jubilatuen tabernan 

nahi izan ditu Ignacio Garcia
Mendiola Tolosako margola-
riak, bere azken obran eta bai-
ta lortu ere.

Garcia Mendiolaren dozena
bat margo jarri dituzte ikusgai

Belazeak. Garciaren margo gehienetan bezalaxe, belazeen sakontasuna azaltzen da honetan. N. LATABURU

Jokoan. Helduek bista alaitzeko aukera dute. N. L. Tolosa. Bere bizilekua margotu nahi izan du. N. L.

Alegiako jubilatuen tabernan,
martxoaren azken egunak arte
eskegita izango direnak, berta-
koen gozagarrirako. Oleoak
dira Garcia Mendiolak margo-
tutakoak eta kolore biziak au-
keratu ditu tolosarrak bere
obra eraikitzerakoan.

Guztiak ezberdinak, baina
guztiek ere badute antzekota-
sunik euren artean: margo
guztiek Euskal Herriko berde-
tasunean dute inspirazioa. Ha-
laber, paisaietan oinarritutako
tolosar baten lanean, ezin Tolo-
sa falta. Horregatik, herriko
postal tipikoenean oinarrituta-
ko koadro bat ere margotu nahi
izan du berak.

tolosaldeko eta leitzaldeko hitza

ALTZO�

Gaur tutorearen
bisita izango da
Kz gunean
Gaur arratsaldeko 16:00eta-
tik aurrera, eta 20:00ak bitar-
tean, tutorearen bisita izango
da Altzoko KZgunean. Mar-
txoan jasoko duen hurrengo
bisitaldia hilaren 18an izan-
go da, ordu berean. Apirile-
an, aldiz, hiru egunetan pa-
sako da tutorea herritik, hila-
ren lehenengo egunean,
15ean eta 29an. Ordutegia,
ordea, aldatu egingo dute eta
goizera pasatuko da.Horrela,
goizeko 9:00etatik 14:00eta-
ra bitarte izango da tutorea-
ren bisita.

IKAZTEGIETA�

Candanchurako
bidaia 6:00etan
irtengo da
Ikaztegietako Udalak Can-
danchurako bidaia antolatu
du asteburu honetarako,
martxoaren 5ean eta 6ean,
hain zuzen ere. Autobusean
abiatuko dira eta bi egunez
eskiatu ondoren, igandean
bueltatuko da taldea etxera.
Bidaiara joateko izena eman
duten guztiek larunbatean
Ikaztegietako udaletxearen
aurrean bildu beharko dira,
06:00etan, hau izango baita
autobusaren abiapuntua.
Jendea garaiz iristea eskatu
dute.

ALEGIA�

Korrikaren aldeko ekimena, bihar
Alegiako Korrika Batzordeak eginiko bileraren ostean hartutako
erabakien artean, larunbatean azoka modukoa egitearena izan
zen. Horrela, bihar goizeko 11:30etik 13:30era eta arratsaldeko
17:30etik 19:30era kamisetak, hainbat lekutan beherapenak lor-
tzeko balio duten laguntza PINak eta bestelako produktuak eros-
teko aukera izango da Alegiako plaza nagusian, Korrikaren 14.
edizioaren alde. Dena den, ordutegia luzatu daitekeela azpima-
rratu dute. Borondatea ere eskaini ahal izango da. Korrika 14
Alegiatik martxoaren 15a eta 16a bitarteko gauean igaroko da,
ordubietan. Jendearen partaidetza eskatzeko deialdia luzatu da
eta, batez ere, jendea laguntza eskaintzeko animatu dadila.

ALEGIA�

Aurreko urteko ur
erreziboak bidali
dituzte
Gipuzkoako ur kontsortzioak
bere Alegiako abonatuei ja-
kinarazi nahi die aurreko ur-
teko bigarren sei hilabeteko,
hau da, 2004. urteko abuztu-
tik abendura bitarteko, ur
erreziboak bidali direla. Edo-
zein erreklamazio egin nahi
duenak eskuragarri du abo-
natuaren 902 30 22 22 telefo-
noa. Erreklamazio hauek egi-
teko azken eguna martxoa-
ren 21ean izango da.
Halaber, borondatez ordain-
tzeko azken eguna apirilaren
22an izango dela azaltzen
zaie bere abonatu guztiei.

ALEGIA�

Hastear da 
euskal dantza
ikastaroa 
Alegiako Gaztetxekoek eus-
kal dantza ikastaroa antolatu
dute. Azken asteetan izena
emateko aukera izan da eta
hori egin dutenek datorren
astean hasiko dute ikastaroa,
herriko Kultur Etxean. Le-
hendabiziko eskola martxoa-
ren 10ean izango da, ostegu-
nean, 20:30ean. Ikastaroaren
helburua euskal dantzen gai-
neko oinarrizko jakintza es-
kuratzea da, hasiera batean.
Etorkizunean pentsatuz, be-
rriz, herriko jaietan emanal-
diak eskaintzea izango litza-
teke.



URTE ASKOAN
Laida Artola Cabanillas

(Amezketa). Gaur 4 urte. Zorionak
Ibarrako aitona Pabloren partetik.

AAGGUURRRRAAKK�

AAGGEENNDDAA�

DEIALDIAK

Alkiza. Nora hoa neska
antzelana. 22:00etan Kultur
Etxean.
Baliarrain. Harkaitz kultur
elkartearen bilera bihar
21:00etan. Urteko balantzea
egin eta 2005. urterako
direktiba berria izendatzeko.
Berrobi. Bihar Emakumeen
Eguneko afaria Iriarte jatetxean.
Izena emateko bertan edo 943
68 30 78an. Gaur azken eguna.
Ikaztegieta. Candanchura
eskiatzera joateko izena emana
dutenak bihar 06:00etan
udaletxe parean bilduko dira.
Ibarra. II. Mendi Astearen
baitan, Santa Barbarara
eskalada irteera izango da
bihar. Etzi, 9:00etan, irteera
inguruetako mendietatik zehar
eta 17:00etan May en
Klowcierto antzerkia izango da
ikusgai Gaztetxean.
Tolosa. Fax bidezko funtzioak
ordenagailuaren bidez
burutzeko ikastaroa KZgunean
17:00etatik 19:00etara.
Mikroenpresa eta
autonomoentzat. Doan.
Tolosa. Malpaisillo-ko
(Nikaragua) emakumeen
zentroaren aldeko Elkartasun
Azoka antolatu du asteburu
osoan Amarozko auzo elkarteak
Kultur Etxean.
Tolosa. Pirritx eta Porrotx
pailazoen emanaldia izango da
bihar  17:00etan Leidor
zineman.
Tolosa. Gazte Topagunea
izango da bihar eta etzi
16:30etik 20:30era Kultur
Etxean.

ERAKUSKETAK

Ibarra. Mendiko argazkiak,
Kultur Etxean.

KIROLAK 

GAUR

Pilota
(Gipuzkoako Elkarteen Artekoa)
�Eskoriatza-Elordi Herrigintza 
(Eskuz binaka. Kadete 1. Maila.
19:00, Eskoriatza).
�San Esteban-Hernani (Eskuz
binaka. Kadete 2. Maila. 19:00,
Berastegi).
�San Esteban 1-Aloña Mendi
(Eskuz binaka. Jubenil 1. Maila.
19:00, Berastegi)
�San Esteban 1-Gazteleku
(Eskuz binaka. Jubenil 1. Maila.
19:00, Berastegi).
�Beotibar 1-Donostia Jai Alai 3
(Zesta punta. Nagusiak. 19:45,
Beotibar).

ZINEMA

Gaztelu. Isabel Coixet
zuzendariaren Mi vida 
sin mi filma. 19:30ean,
Kontzejuan.
Leitza. Como una imagen.
22:30ean, zineman.
Tolosa. Solo un beso.
22:30ean, Leidorren. 

�Beotibar 2-Gazteleku 1 (Zesta
punta. Nagusiak. 19:45,
Beotibar).
�Aurrera Saiaz-Eibar (Eskuz
binaka. Jubenil 2. Maila. 20:00,
Bidegoian).
�Txapagain-Elordi Herrigintza
(Eskuz binaka. Jubenil 2. Maila.
20:15, Beti Alai).
�Kuku-Oiarpe (Eskuz binaka.
Kadete 3. Maila. 20:30,
Alkartasuna).

(Euskal Herriko Kluben Arteko
Txapelketa. Finalderdiak)
�Beotibar-Berriatua (Z. punta.
Jubenilak. 19:00, Beotibar).

Areto futbola
�Bar Pari Berri-Trans.Lakunza
(Autonomikoa. 21:30, San
Joan).
�Eskolapioak B-UZ Coop. (1.
Maila A. 21:00, Eskolapioak).
�Tinta Billabona-Ordizia
Gamesa (Neskak. Kopa. 20:45,
Olaederra).

BIHAR

Pilota
(Gipuzkoako Elkarteen Artekoa)
�Donostia Jai Alai 2- Beotibar
(Zesta punta. Infantilak. 11:00,
Balda).
�Oiangu 1-Behar Zana (Paleta-
larrua. Nagusiak. 17:00, Beti
Alai).
�Behar Zana-Andatzpe Pagola
(Eskuz binaka. Nagusiak 2.
Maila. 17:00, Amasa). 
�Gazteleku-Aurrera Saiaz
(Eskuz binaka. Kadete 3. Maila.
17:30, Arrate).
�Mundarro-Kuku (Eskuz
binaka. Nagusiak 3. Maila.
18:00, Astigarraga). 

(Garziandia Txapelketa. 10:15,
Beotibar).
�Mikelperizena-Zubieta/
Aranzabe-Galarraga.
�Cerezo-Uharte/Izagirre-
Olaetxea.
�Fraile-Garcia/Renobales-
Mujika.

Saskibaloia
�Aralar Kirolak-Bkl CAF
(Nagusiak. 17:00, Berazubi).

Futbola
�San Ignacio-Tolosa
(Jubenilen Euskal Liga. 16:00,
Adurtzabal).
�Tolosa-Beti Gazte (Gorengoen
Maila. 16:30, Berazubi).
�Danena-Lagun Onak
(Lurraldekako 2. Maila. Igoera
fasea. 16:30, Elbarrena).
�Legazpiko Gaztetxea-Intxurre
(Lurraldekako 2. Maila. Igoera
fasea. 15:30 Bikuña).

�Antzuola-Amaroz (Lurrald. 2.
Maila. Kopa. 16:00, Estala).
�Billabona-Vasconia (Jubenil
1. Maila. 16:00, Arratzain).
�Intxurre-Beasain (Jubenil 
1. Maila. 16:00, Elorri).

Areto futbola
�Ribera de Navarra-Ibarra 
(1. Nazionala A. Tutera).
�Muskiz-Laskorain 
(1. Nazio. B. 18:15, Muskiz).
�Izarra gorri-Lauburu
(Jubenilen Liga Nazionala.
16:00, Herri Eskola). 
�Zaldibi-Laskorain (1. Maila A.
21:30, Resti).
�Cash Converters-Irizabal
arrainak (1. Maila A. 18:30,
Olaederra).

Futbol 7
�Ibarrako Gazte Asanblada-
Knauf Dec.Nuñez (1. Maila.
18:00, Idiazabal 1)
�Ikena-Lanbroa Dickens (2.
Maila. 19:00, Idiazabal 2).
�Bar Shanti Kirolak-C.Cult.
Aleman (2. Maila. 18:00,
Idiazabal 2).

ETZI

Futbola
�Tolosa B-Ordizia B
(Lurraldekako 1. Maila. 12:00,
Elorri Alegia).
�Aurrera-Gazte berriak
(Lurraldekako Lehenengo
Maila. 15:45, Arkixkil Leitza).
�Tolosa-Almen Aretxabaleta
(Nesken Liga: Futbol 11. 
Igoera fasea. 16:00, 
Elorri, Alegia).

MUSIKA

Tolosa. Lehendakaris Muertos
eta Memo. Bonberenean,
22:30ean.
Tolosa. Nemux DJak Abastos
plazan 23:00etatil 01:30era.
Gazteria Sailak antolatuta.
Tolosa. Travelin’ Brothers.
Bihar 23:00etan.

AAIIUURRRRII�

Aldizkaria. Aiurri.
Zenbakia. 230.a.
Orrialdeak. 28.
Tirada. 2.500 ale.
Gai nagusia. Hitzak hegan
Txolarre Irratian.
Beste gaiak. Aiztondo klasika,
Amasa-Villabonako Behar-Zana
elkartea, abeltzaintzaren
arazoak Asteasun...
Argitaratzailea. Larramendi
Kultur Bazkuna.
�Berria 47, 3. esk. Villabona 
�943 69 64 50
�aiurri@topagunea.com
�www.aiurri.com

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo, Amezketa,
Anoeta, Areso, Baliarrain, Belauntza, Berastegi, Berrobi, Elduain, Hernialde,
Ibarra, Ikaztegieta, Irura, Larraul, Leaburu, Lizartza, Orendain, Orexa,
Tolosa, Villabona, Zizurkil besterik: Leitzaldeko Euskara Batzordea

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 0077 hotzena 0044 ELURRA 
ARALARREN

Pagomari: bai
Igaratza: bai

HITZA-KO BEZEROEN 
ARRETA ZENBAKIA
(zalantzak, harpide egiteko...)

994433
3300  4433  4466

Guardetxe: bai
Albi: bai 

EUSKAL PRESOAK BORROKAN - ELKARTASUN MEZUAK
Aupa Eider, Ekaitz, Minde, Iñigo eta Pello. 

Zuen borroka 
gure eredu.

Ibarrako Segi.

GGAALLTTZZAAUUNNDDII�

Aldizkaria. Galtzaundi.
Zenbakia. 208.a.
Orrialdeak. 28.
Tirada. 5.500 ale.
Gai nagusia. Mikel F. Krutzaga
musikari amezketarra.
Beste gaiak. Gerontologikoaren
itxiera, Nafar zubiko piboteak,
bulimia, poesia errezitaldiaren
prestakuntzak...
Argitaratzailea. Galtzaundi
Euskara Taldea.
�Nafarroa etorb. 6 (Tolosa9
�943 65 50 04 
�galtzaundi@galtzaundi.com
�www.galtzaundi.com


